
GOUVÈNÈ CUOMO ANONSE MAGAZIN ENTHUSIAST WINE TE NOME ETA NEW YORK “REJYON DIVEN 

POU ANE A” 

 

Yo te chwazi New York sou Chanpay Lafrans; Chianti, Italy; Red Mountain, WA ak Sonoma, CA 

 

Magazin lan site bon jan kalite diven, klima règlemantasyon ak sipò endistri a sou administrasyon 

Cuomo a se rezon pou prim lan 

 

Gouvènè Andrew M. Cuomo jodia te anonse ke magazin Wine Enthusiast te onore Eta New York avèk tit 

“Rejyon Diven pou Ane a.” Piblikasyon an te site bon jan kalite diven, kwasans fòmidab endistri a, ak 

klima biznis ki grandman amelyore, patikilyèman sou kat dène ane ki sot pase yo avèk sipò Gouvènè 

Cuomo. Yo pral prezante prim lan nan dine gala Wine Star Awards nan dat 26 Janvye nan bibliyotèk 

piblik New York.  

 

“Soti nan yon rislin nan Finger lakes a yon Sauvignon Blan oswa Merlot nan Long Island New York 

pwodui kèk nan pi bon diven nan mond lan,” Gouvènè Cuomo te deklare. “Nou te travay di anpil pandan 

katran ki sot pase yo pou kolabore avèk tout sektè yo nan endistri bwason atizanal la pou rekile 

règleman demode yo, ogmante sansibilizasyon nan etablisman diven nou yo ak pou nou patnè aktyèl 

nan siksè endistri a. Mwen konplimante tout Nouyòkè angaje ki te travay nan endistri diven an sou 

akonplisman enpòtan sa a.” 

 

Adam Strum, editè ak redaktè nan Wine Enthusiast, te deklare, “Endistri diven New York la gen yon 

retou remakab nan dènye trant ane ki sot pase yo an tèm kalite diven yo, kantite etablisman diven ak 

enpak ekonomik lan. Tout endikatè pozitif sa yo te akselere fòmidableman pandan katran ki sot pase yo, 

fè Eta New York vini youn nan rejyon diven ki pi remakab epi ki pi pwomèt nan mond lan.” 

 

Depi Gouvènè a te antre nan administrasyon an, New York te kreye plis pase 100 fèm diven, 28 branch 

biwo fèm diven ak 28 nouvo etablisman diven. New York se twazyèm pi gwo pwodiktè diven ak rezen 

nan peyi a, avèk 37,000 karo tè rezen ak plis pase 375 etabisman diven nan 56 konte. Daprè yon resan 

etid sou enpak ekonomik ki te fèt pa Fondasyon Diven ak Rezen New York, endistri a gen yon enpak 

ekonomik de $4.8 milya dola e li atire 5.3 milyon touris chak ane nan eta. Endistri a sipòte 25,000 travay 

aplentan avèk salè ki monte a plis pase $1.4 milya dola. Kalite diven New York te ogmante de fason 

enpòtan nan resan ane yo egalman. Ane pase sèlman, etablisman diven New York yo te resevwa plis 

pase 700 meday dò oswa pi wo nan konpetisyon atravè mond lan, pi plis nan yon lane nan istwa eta. 

 

Atravè toulède lejislasyon ak chanjman nan règleman yo, Gouvènè Cuomo te konsantre sou ede endistri 

diven eta grandi. Nan mwa jiyè 2011, li te siyen lejislasyon ki te pèmèt etablisman diven yo opere jiska 

senk branch magazen. Lejislasyon an egalman koupe chaj dokiman, redwi nan depans kapital pou 

etbalisman diven yo, pèmèt etablisman diven yo patisipe nan plis aktivite charite, epi konsolide kategori 

lisans diven yo. Li te siyen tou lejislasyon ki pèmèt yo vann diven nan mache kiltivatè arebò wout yo, 

ansanm avèk lejislasyon pou kreye ak elaji santye diven yo.  

 

Gouvènè a te òganize de somè sou Byè, bwason ak sidr pandan dezan ki sot pase yo, mennen ansanm 

reprezantan prensipal yo nan endistri an avèk gouvènman eta nan yon efò pou ede endistri diven an 

kontinye kwasans remakab li. Kòm yon rezilta nan retou sa ki fèt apati somè a, State Liquor Authority te 

pibliye yon kantite nouvo konpayi amikal ak konpayi revize yo “konseye endistri” pou ede etablisman 

diven yo gen ladan: 

• Mete fen nan entèdiksyon kont plizyè lisans manifakti nan menm lokasyon an 

• Pèmèt pwodiktè atizanal yo vann boutèy lè yap fè degistasyon 

• Redwi frè pou pèmi maketing pou fabrikan yo 

• Redwi egzijans aplikasyon lisans pou fabrikan yo  

• Ogmante dire tan lisans etablisman diven yo de yon lane a twa lane  

• Elimine demann pou moun ki gen lisans fèm diven yo genyen yon asirans kosyon $1000  

• Redwi depans fèm diven yo nan adopte yon nouvo entèpretasyon lwa a ki pèmèt fèm diven 

yo transpòte lòt pwodwi diven bay moun goute ak nan aktivite lavant 

• Redwi frè pou manifakti ak gwosis yo avèk plizyè lisans nan pèmèt livrezon tout pwodui yo 

nan yon sèl chajman  

Gouvènè a te kreye tou Taste NY, sa ki te vini youn nan pwogram maketing ki gen plis siksè nan istwa Eta 

New York, mete an valè yon varyete bon jan kalite manje ak bwason ki fèt isit la nan New York. Taste NY 

te fè yon piblisite komèsyal pou pwomote kalite diven New York ansanm avèk yon lòt videyo ki souliye 

sezon rekòlt fòmidab 2013 la. Ou ka jwenn diven Eta nan magazen Taste NY yo nan ayewopò LaGuardia 

ak tèminal Gran Santral. Mache Taste NY nan mache kiltivatè chak semèn nan Todd Hill nan Taconic 

egalman montre diven Eta New York. Yo prezante tou diven New York yo nan aktivite gwo pwofil ki 

souvan pwomote pa Taste NY, sa ki gen ladan Festival Manje ak Diven Vil New York, Chanpyona PGA, 

Gwo Fwa Eta New York ak rankont kous anyèl nan Saratoga.  

 

Sipò ki soti nan Fondasyon New York Wine & Grape, sa ki te kreye pa ansyen Gouvènè Mario M. Cuomo 

nan ane 1985, te yon faktè kle nan kwasans endistri a. Te genyen 37 etablisman diven nan Eta New York 

nan ane 1985, konpare a plis pase 375 jodia.  

 

Jim Trezise, Prezidan Fondasyon New York Wine and Grape, te deklare, “Jwenn nominasyon ‘Rejyon 

Diven pou Ane a’ nan Prim Star Wine Enthusiast se yon gwo onè ak yon refleksyon de objektif nou 

anjeneral — dèske yo te rekonèt endistri diven ak rezen New York kòm yon lidè mondyal nan kalite, 

pwodiktivite, ak responsabilite sosyal.’ Se yon omaj a ansyen Gouvènè Mario M. Cuomo, ki te sove 

endistri nou an nan ane 1985; a plizyè santèn moun nan endistri nou an ki te travay ansanm pou toujou 

jwenn sa ki pi bon; a Inivèsite Cornell pou rechèch nivo mondyal; e a Gouvènè Andrew M. Cuomo pou 

sipò enkwayab administrasyon li a nan kreye pi bon klima biznis pou endistri nou an nan istwa Eta New 

York. Lejislatè yo nan toulède pati yo ak nan toulède chanm yo te egalman pataje kredi pou gwo sipò yo, 

patikilyèman Senatè Patty Ritchie ak manm asanble Bill Magee ki prezide komite agrikilti respektif yo. 

Avèk otan de fyète nou genyen menm jan avèk diven New York, nou gen plis fyète ankò pou anpil  moun 

ki responsab nan reyalizasyon rekonesans prestijye sa ke New York se reyèlman yon rejyon diven nivo 

mondyal. Nou gen yon siksè apre 30 ane!” 

 

Kathryn J. Boor, the Ronald P. Lynch Dwayen nan Cornell University Kolèj Agrikilti ak Syans Lavi, te 

deklare,”Kolèj Agrikilti Cornell University ak Syans Lavi konplimante agrikiltè, pwodiktè diven yo, 

antreprenè biznis yo, ak tout entèvenan yo ki te travay di ak devouman yo nan endistri sa kap fleri nan 

Eta New York te fè distenksyon entènasyonal sa posib. Nou kontan tou dèske nou se kolaboratè w nan 

efò sa yo, atravè nivo rechèch nou, edikasyon ak pwogram ekstansyon, pou sipòte ak avanse travay ou, 

e nap rejwi sou efò ak kolaborasyon kontinyèl .” 

 

Dean Norton, Prezidan Biwo Fèm New York Farm Bureau, te deklare, “Endistri diven New York te elaji de 

fason fòmidab nan dènye ane ki sot pase a, pifò nan siksè yo vini de yon chanjman nan klima biznis lan 

ak refòm nan règleman yo ki baze sou fèm bwason yo nan New York. Pwodiktè rezen ak vitikiltiris nou yo 

pwodui kèk nan pi bon diven peyi a epi kreye yon bèl pwodui ke tout mond lan jwi. Nap rete tann 

kwasans kontinyèl etablisman diven yo nan eta.”  

 

Komisyonè Agrikilti Eta Richard A. Ball te deklare, “Prim sa a, ki se youn ki te pran 30 ane pou l reyalize, 

ofisyèlman mete Eta New York sou kat la kòm yon lidè entènasyonal pami pwodiktè diven yo. Sa a se 

yon gwo akonplisman ki te fèt grasa yon gwo patenarya ki gen ladan gwo pwomosyon, bon jan kalite 

kiltivatè, redwi règlemantasyon yo, e pi enpòtan ankò yon endistri ki angaje. Konpliman a tout moun ki 

te patisipe nan rekonesans enkwayab sa a.” 

 

Prezidan State Liquor Authority Dennis Rosen te deklare, “Nan travay men nan men avèk endistri a, 

Gouvènè Cuomo te kreye yon klima kote pwodiktè diven New York yo te grandi non sèlman an kantite 

men egalman an volim, kreyativite ak ekselans. Rekonesans kòm rejyon diven pou ane a se yon 

temwayaj a etablisman diven nou yo, pwodiktè diven, ak kiltivatè rezen yo, kap pwodui diven nivo 

mondyal ak plis ranfòse pozisyon New York ki gen yon renome entènasyonal kòm rejyon diven.” 

 

Wap jwenn plis enfòmasyo sou endistri bwason ki baze sou fèm nan Eta New York, vizite 

www.taste.ny.gov.  

